
Абай университетінде сыбайлас жемқорлыққа «нөлдік төзімділікті» тәрбиелеу мәселелері талқыланды


2022 жылғы 11 ақпанда Абай атындағы Қазақ ұлттық педагогикалық университетінде ҚР 2022-2026 жылдарға арналған сыбайлас жемқорлыққа қарсы саясатының бекітілген Тұжырымдамасы аясында сыбайлас жемқорлыққа «нөлдік төзімділікті» дағдыландыру мәселелері бойынша кезекті семинар-кеңес өтті.

 

Іс-шараға ҚР Сыбайлас жемқорлыққа қарсы іс-қимыл Агенттігінің Алматы қаласы бойынша департаменті басшысының бірінші орынбасары Данияр Таумұрат, превенция басқармасының бастығы Салимбаев Қанат, «Sanaly urpaq» республикалық жобалық кеңсесінің басшысы Токушев Қайыржан қатысты.

 

Абай атындағы ҚазҰПУ Басқарма төрағасы-ректор Дархан Біләлов өзінің кіріспе сөзінде биылғы 1 ақпанда Мемлекет басшысы сыбайлас жемқорлыққа қарсы іс-қимыл мәселелері бойынша кеңес өткізгенін, онда қабылданған шаралар елеулі нәтиже бергенін, сыбайлас жемқорлық деңгейі төмендегенін атап өтті. «Алайда, бұл түбегейлі өзгерістер әкелмеді. Осыған байланысты ол оның тапсырмасы бойынша дайындалған Сыбайлас жемқорлыққа қарсы саясат тұжырымдамасын бекітті» деп атап өтті.

 

Сыбайлас жемқорлыққа қарсы күрес қызметі басшысының м.а. С.Ө. Нұрғисаев өз сөзінде университетте сыбайлас жемқорлыққа қарсы іс-қимылға бағытталған іс-шаралар кешенді жоспарға сәйкес жүргізілетінін, тақырыптық сауалнамалар, кездесулер, дәрістер, шығармашылық конкурстар өткізілетінін баяндады. «Eurosert» компаниясы ISO 37001: 2016 халықаралық стандартына инспекциялық аудитті сәтті өткізілгенін, ол сертификаттың одан әрі қолданылуын растағанын жеткізді.

 

Университет «SANALY URPAQ» республикалық жобалық кеңсесімен бірлесіп «ISO 37001:2016 енгізу және халықаралық сертификаттау тәжірибесі» атты конференция өткізді. Оған Алматы қаласы жоғары оқу орындарының проректорлары, жоғары оқу орындарының сыбайлас жемқорлыққа қарсы қызметіне жауапты қызметкерлер, сондай-ақ Алматы қаласы бойынша сыбайлас жемқорлыққа қарсы іс-қимыл департаментінің басшысы М.Ж. Ахметов қатысты. Сыбайлас жемқорлық көріністеріне мүлдем төзбеушілікті қалыптастыру мақсатында жарты жыл ішінде білім алушылармен және оқытушылар құрамымен кемінде он кездесу ұйымдастырылды. Өткізілген маңызды іс-шаралардың бірі-сыбайлас жемқорлық тәуекелдерін анықтау мақсатында университеттің ішкі нормативтік актілеріне сыбайлас жемқорлыққа қарсы сараптама жүргізу. Нәтижесі бойынша тоғыз ұсыныс енгізілді.

 

Google формаларының көмегімен онлайн-форматта университеттің барлық институттарында бакалавриат студенттеріне сауалнама жүргізілді. Сауалнамаға барлығы сегіз мыңнан астам оқушы қатысты. Баяндамада сондай-ақ академиялық қызметтің кейбір мәселелері бойынша ұсыныстар айтылды.

 

Кездесуде Алматы қаласы бойынша АПК департаменті басқармасының бастығы Қ.Ә. Салимбаев сыбайлас жемқорлыққа қарсы саясаттың 2022-2026 жылдарға арналған бекітілген Тұжырымдамасының негізгі ережелері және одан туындайтын жоғары оқу орындарының алдында тұрған негізгі міндеттер туралы түсінік берді.

 

«Sanaly urpaq» республикалық жобалық кеңсесінің басшысы К.А. Токушев университеттің осы бағытта жүргізіліп жатқан жұмысын жоғары бағалай отырып, ішкі актілердің сыбайлас жемқорлыққа қарсы сапалы сараптамасын атап өтті. Университеттің жоспарлы ұстанымдарын орындау мониторингіне тоқтала келе, жалпы ҚазҰПУ-да оларды орындау бойынша белгілі іс-шаралар жүргізіліп жатқанын айтты. Алайда, объективті себептер бойынша (пандемияға байланысты карантиндік шаралар және соның салдары ретінде оқытудың онлайн форматы, Алматы қаласындағы белгілі оқиғалар) мерзімінде орындалмаған тармақтар бар. Бірақ оқу жылының соңына дейін орындауға уақыт бар.

 

Кездесу жоғары ұйымдастырушылық деңгейде және проректорлардың, институттар мен департаменттер директорларының, ардагерлер мен студенттердің белсенді қатысуымен өтті.

